
Constitución da "Sociedade da Lingua"

Desde Cotobade para o mundo 

Cando era alumno do Instituto de Pontevedra,  Antonio Fraguas constituíu a

"Sociedade  da  Lingua"  con  algúns  compañeiros.  Comprometéronse  a

empregar  o  galego  entre  eles,  porque  daquela  a  lingua  galega  era  a  que

usaban  todos  os  cotobadeses  pero  moi  poucos  dos  seus  compañeiros  do

instituto. 

Hoxe,  a situación da lingua galega en Cotobade e en moitas  comarcas do

país.é moito peor, porque seguen a falala os máis vellos, pero cada vez menos

os mais novos. No noso centro, en todos os de Cotobade, e supoñemos que en

moitos de Galicia, somos minoría os alumnos e alumnas que traen 0'- galego

da súa casa. Corno se fose unha epidemia que se estende cada vez máis, xa

son moitas as familias que lles negan aos seus fillos e fillas o dereito a coñecer

e usar a lingua do país da boca dos seus pais, obrigándoos a aprendela nos

centros escolares, como se fose unha lingua estranxeira. Os rapaces e rapazas

perciben na súa propia familia que o uso do galego non é importante. 

E isto é inxusto. A lingua galega é a nosa lingua, a esencia de Galicia, a que

nos  identifica  como  galegos.  E  desde  hai  moitos  séculos  é  a  lingua  de

Cotobade, a lingua dos seus veciños e veciñas. Temos que parar esta epidemia

que tanto dano nos fai como pobo.  Para mudar esta situación, os alumnos e

alumnas  galegofalantes  do  Instituto  de  Cotobade  lanzamos  esta  iniciativa,

como  a  nosa  homenaxe  a  Antonio  Fraguas.  A abeiro  e  co  apoio  da  Real

Academia Galega, o Museo do Pobo Galego e a Fundación Antonio Fraguas,

promovemos  este  acto.  Xuntamente  con  todas  as  persoas,  entidades  e

organismos  presentes  e  os  que  se  queiran  engadir,  queremos  constituír

simbolicamente a Sociedade da Lingua


